
Bismillahir Rahmanir Rahim

Assalamualaikum Warahmatullahi Wabarakatuh,
Salam Sejahtera dan Salam Malaysia MADANI.

(SALUTASI)
LAMPIRAN SALUTASI DISEDIAKAN



Alhamdulillah, bersyukur saya ke hadrat Allah S.W.T
kerana dengan izin dan limpah kurnia-Nya, kita dapat
berkumpul dalam majlis Peluncuran Drama Pendek dan
Tayangan Perdana ISM 2025. Tahniah diucapkan kepada
Institut Sosial Malaysia kerana terus membawa isu-isu sosial

melalui ruang yang kreatif, segar dan dekat di hati rakyat.



Dua drama yang bakal kita tonton—“Takdir Yang Mengerti
Aku” dan “Bertahan Terluka™—menampilkan kisah yang
diadaptasikan daripada buku Tiada Yang Mustahil Edisi 3:
Keusahawanan OKU — Genggam Bara Api Biar Sampai

Jadi Arang.

Dua drama pendek ini adalah kisah benar tentang
keberanian, kegigihan dan hati kental para usahawan OKU
yang tidak pernah berhenti melangkah walaupun diuji
berkali-kali.



Pendekatan ini selari dengan semangat dasar OKU negara
kita — bahawa setiap insan, tanpa mengira upaya, berhak
dihormati, disokong dan diberi peluang yang adil untuk hidup

bermaruah.

Oleh itu di KPWKM, melalui JKM, kita memastikan sokongan

kepada OKU bukan sekadar slogan tetapi tindakan nyata:



. Elaun Pekerja OKU untuk menggalakkan mereka terus

bekerja dan berdikari;

. Program Job Coach, yang sejak 2012 telah membantu lebih

1,800 OKU mengekalkan pekerjaan;

. Latihan kemahiran di PLPP dan Bengkel Daya, membina

kemabhiran yang relevan dengan keperluan industri;

. 580 PDK di seluruh negara, sebuah rangkaian besar yang

menjadi tempat intervensi dan pemulihan dalam komuniti.



Komitmen ini diperkukuh melalui CRPD atau Konvensyen
Tentang Hak Orang Kurang Upaya yang telah kita ratifikasi,
strategi RMK-13, serta peruntukan RM4.144 bilion kepada
KPWKM dalam Belanjawan 2026—dengan lebih satu
pertiga khusus untuk OKU. Ini tanda jelas bahawa Kerajaan
MADANI serius dalam menjadikan penyertaan OKU sebagai

sebahagian daripada pembangunan negara.



Kepada pihak ISM dan Zaramiz Sdn. Bhd., tahniah di atas
usaha menterjemah kisah-kisah hebat ini ke dalam bentuk
yang lebih dekat dan mudah difahami rakyat. Semoga drama
ini membuka mata lebih ramai rakyat Malaysia tentang

potensi OKU, bukan kelemahan mereka.

Saya berharap para penonton hari ini dapat membawa
pulang satu perkara; bahawa setiap OKU adalah

sebahagian daripada masyarakat kita.



9. Negara kita dibina daripada kepelbagaian dan ini termasuk
keupayaan yang berbeza. Apabila kita memahami dan
meyokong mereka untuk berdiri teguh, kita membina sebuah
negara yang lebih inklusif, lebih berempati dan lebih bersatu.

Bila mereka bangkit, kita semua melangkah maju bersama.

Dengan lafaz Bismillahirrahmanirrahim, saya merasmikan Majlis
Peluncuran Drama Pendek dan Tayangan Perdana ISM Tahun
2025.



Sekian, Wabillahi taufiq walhidayah

Wassalamualaikum warahmatullahi Wabarakatuh.

